
				এই পাতাটির মুদ্রণ সংশোধন করা প্রয়োজন। 
রবীন্দ্রনাথের চিত্রের প্রথম মুত্রিত প্রকাশ ‘চিত্রলিপি । ( বিশ্বভারতী সেপ্টেম্বর ১৯৪০ )
অশোক চট্টোপাধ্যায়কে লিখিত পত্রের প্রসঙ্গ
পত্র ১ । তোমার বিদ্রুপের...খুসি হই’— বাংলা সাহিত্যে বহু-নিন্দিত এবং বহু-প্রশংসিত শনিবারের চিঠি’ পত্রিকাটি রামানন্দ চট্টোপাধ্যায়ের পুত্র অশোক চট্টোপাধ্যায়ের উদ্যোগেই ১৩৩১ এর ১৭ শ্রাবণ ( ১৯২৪, ২৬ জুলাই ) প্রকাশিত হয় । “শনিবারের চিঠি’র স্বপ্রসিদ্ধ সম্পাদক সজনীকান্ত দাসের সঙ্গে প্রথম দিকে এর যোগ ছিল না । তখন সম্পাদক ছিলেন যোগানন্দ দাস এবং কর্মধ্যক্ষ হেমন্ত চট্টোপাধ্যায় । এই পত্রিকা প্রধানত সাহিত্যসমাজ-রাষ্ট্রের প্রতি ব্যঙ্গ-বিদ্রুপ বর্ষণের উদ্দেশ্য নিয়েই পরিকল্পিত হয়েছিল। অশোক চট্টোপাধ্যায় নিজে ও ব্যঙ্গরচনায় সিদ্ধহস্ত ছিলেন । তার লেখা ‘আনন্দবাজার’ গল্পসংগ্রহটি এই প্রসঙ্গে স্মরণীয়। 'শনিবারের চিঠি’তে যে-সব বেনামী ব্যঙ্গ রচনা প্রকাশিত হত, তার অন্যতম লেখক ছিলেন অশোক চট্টোপাধ্যায় ।
সাপ্তাহিক 'শনিবারের চিঠি’র কয়েকটি সংখ্যাতে উদীয়মান কবি নজরুল ইসলামের প্রতি ব্যঙ্গ বর্ষণ করে পদ্য প্রকাশিত হয় । ‘কল্লোল’ এবং ‘কালিকলমে’র সঙ্গেও এই সূত্রেই শনিবারের চিঠি'র সাহিত্যিক দ্বন্দ্ব উপস্থিত হয়। সাপ্তাহিক “শনিবারের চিঠি’ ৯ ফাগুন ১৩৩১ সংখ্যাতেই শেষ হয়ে যায় ।
পরবর্তী পর্যায় মাসিকরূপে দেখা দেয়। কিন্তু অনিয়মিতভাবে প্রকাশিত হয়ে ১৩৩২ এর কার্তিক সংখ্যাতেই এই পর্যায় শেষ হয় ।

